
 

ᑎᑎᕋᖅᑕᐅᓯᒪᔪᓂᑦ ᐊᒃᖥᓄᑦ - ᐱᓇᓐᓇᖓᓂᑦ ᖃᑦᓯᐅᓂᖏᓐᓂᑦ ᐃᓱᒫᓘᑕᐅᑦᓱᓂ 

ᓂᕐᔪᑏᑦ ᐅᓗᕆᐊᓇᖅᑐᒦᒍᓐᓇᕐᓂᖏᓐᓄᑦ ᒪᓕᒐᖓ 

 

ᒐᕙᒪᒃᑯᑦ ᓄᓇᕗᒻᒥ ᑐᓂᓯᓂᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑎᑎᕋᖅᓯᒪᔪᑦ ᑭᒃᑯᑐᐃᓐᓇᕐᓂᑦ 
ᑐᓴᕋᓱᑦᑎᓪᓗᒋᑦ 

 

ᒐᕙᒪᒃᑯᑦ ᓄᓇᕗᒻᒥ ᖃᓄᐃᓕᖓᓂᖏᑦ: 

ᑐᙵᕕᒋᑦᓱᒍ ᖃᐅᔨᓴᕐᓯᒪᔭᕗᓐᓂᑦ, ᒐᕙᒪᒃᑯᑦ ᓄᓇᕗᒻᒥ ᓱᓕᔪᖅᓴᖅᑐᑦ ᐊᒃᖤᐃᑦ - ᐱᓇᓐᓇᖓᓂᑦ ᖃᑦᒥᐅᓂᖏᓐᓂᑦ ᑲᑎᑎᑦᓯᔪᑦ 
ᐱᔾᔪᑎᒋᔭᖏᓐᓄᑦ ᑎᑎᕋᖅᑕᐅᓯᒪᓂᖏᓐᓄᑦ ᓂᕐᔪᑏᑦ ᐃᓱᒫᓘᑕᐅᑦᓱᓂ ᓂᕐᔪᑏᑦ ᐅᓗᕆᐊᓇᖅᑐᒦᓂᖏᓐᓄᑦ ᒪᓕᒐᖓ (SARA). 

ᓄᓇᕗᑦ ᑭᒡᒐᖅᑐᐃᒻᒪᑦ ᑲᓇᓐᓇᖅᐸᓯᖓᓂᑦ ᐊᒃᖤᐃᑦ ᑐᓂᐅᖅᑲᖅᑕᐅᓂᖏᓐᓄᑦ ᑲᓇᑕᒥᑦ. ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᓐᓄᑦ 
ᐅᓗᕆᐊᓇᖅᑐᒦᑦᑐᑦ ᐆᒪᔪᖁᑎᖏᑦ ᑲᓇᑕᐅᑉ -ᓇᓗᓇᐃᖅᓯᓯᒪᔪᑦ ᑲᑉᐱᐊᓇᖅᑐᑦ ᓇᓗᓇᕈᓐᓃᑎᑦᓯᓂᕐᒥᑦ ᓱᓕᔪᑦ ᐃᓚᖏᓐᓄᑦ 
ᓂᕐᔪᑎᓄᑦ ᓂᒋᖅᐸᓯᖓᓂᑦ ᐱᓇᓐᓇᖓᓂᓪᓗ, ᑕᐃᒪᐃᒃᑲᓗᐊᖅᑎᓪᓗᒍ ᓇᓃᑉᐸᓐᓂᖏᑦ ᐊᒃᖤᐃᑦ ᐊᒻᒪᓗ ᓇᔪᖅᑕᐅᔪᑦ ᐆᒪᔪᕐᓄᑦ 
ᐊᓯᐅᔨᓂᕐᒥᑦ ᐊᑦᑐᐃᓂᓖᑦ ᓂᒋᖅᐸᓯᖓᓂᑦ ᖃᑦᓯᐅᓂᖏᓐᓂᑦ ᐊᑦᑐᐃᓂᖃᖏᑦᑐᐃᑦ ᐊᒃᖤᓂᑦ ᓄᓇᕗᒻᒥᑦ. ᐃᓄᐃᑦ ᑕᑯᓐᓇᕐᓂᖏᑦ 
ᖃᐅᔨᓴᕐᑎᓄᓪᓗ ᖃᐅᔨᓴᖅᑕᐅᓂᖏᑦ ᓇᓗᓇᐃᖅᓯᔪᑦ ᓄᓇᕗᒻᒥ ᐊᒃᖤᐃᑦ ᖃᑦᓯᐅᓂᖏᑦ ᖃᓄᐃᖏᒋᐊᖏᓐᓂᑦ ᐅᕝᕙᓘᓐᓃᑦ 
ᐅᓄᖅᓯᕚᓪᓕᖅᓯᒪᓂᖏᓐᓂᑦ, ᐊᒻᒪᓗ ᓇᓃᑉᐸᓂᖏᑦ ᐊᖏᓪᓕᕚᓪᓕᖅᓯᒪᔪᑦ ᑲᓇᓐᓇᕐᒧᑦ ᐅᐊᓐᓇᕐᒧᓪᓗ. ᐅᓐᓃᑦ, ᐅᔭᕋᓐᓂᐊᕐᓂᖅ 
ᐅᔭᕋᑦᓯᐅᖃᑦᑕᕐᓂᖅ ᐱᕈᖅᐸᓪᓕᐊᑎᓪᓗᒍ ᓄᓇᕗᒻᒥ ᐊᒻᒪᓗ ᐱᔪᒥᓇᖅᑎᑦᓯᓂᐊᖅᓱᑎᒃ ᓄᑖᓂᑦ ᐊᑐᕈᒫᓐᓂᐊᖅᑐᓕᕆᔨᓂᑦ 
ᓯᕗᓂᑦᓴᑎᓐᓂᑦ. ᑭᒡᓕᖃᖅᑐᓂᑦ ᑐᑭᓯᒋᐊᕈᑎᖃᕋᑦᑕ ᓄᐊᑦᑐᓂᑦ ᐊᑦᑐᐃᓂᐅᔪᓂᑦ ᐊᒃᖤᐃᑦ ᖃᑦᓯᐅᓂᖏᓐᓄᑦ. ᓱᓕᑲᓐᓂᖅ, ᒫᓐᓇ 
ᐊᖑᓇᓱᒍᓐᓇᕐᓂᖅ ᐊᑐᖅᑕᐅᕙᑦᑐᖅ ᐱᕕᖃᖅᑎᑦᓯᔪᖅ ᐊᖑᓇᓱᓗᐊᖅᑎᑦᓯᓂᕐᒥᑦ ᐊᒻᒪᓗ ᖃᐅᔨᓴᕐᑕᐅᒐᑎᑦ ᐊᖑᓇᓱᓐᓂᐅᕙᑦᑐᑦ 
ᐊᑐᓗᐊᑦᑕᐃᓕᒪᓂᕐᒥᑦ ᐃᓱᒫᓘᑕᐅᓂᐊᖅᑐᖅ ᓯᕗᓂᑦᓴᑎᓐᓂᑦ. ᖃᑦᓯᐅᓂᖏᓐᓂᑦ ᐃᓅᔪᓐᓃᖅᐸᓐᓂᖏᓐᓄᑦ (ᐱᕙᓪᓕᐊᓂᖏᑦ 
ᐊᒻᒪᓗ ᐊᖑᓇᓱᖅᑕᐅᓂᖏᑦ) ᐃᓚᒋᔭᐅᑦᓱᓂ ᐊᔾᔨᐅᖏᓐᓂᖏᓐᓄᑦ ᓂᕐᔪᑏᑦ’ ᐱᐅᓯᕆᔭᐅᕙᑦᑐᒥᓂᕐᓂᑦ ᓄᓇᕐᐸᓯᒻᒥᑦ 
ᐱᔭᕆᐊᑭᑦᓯᒍᓐᓇᖅᑐᖅ ᐃᓄᐃᓴᓪᓕᕚᓪᓕᓂᖏᓐᓂᑦ ᐊᒃᖤᐃᑦ ᖃᑦᓯᐅᓂᖏᓐᓂᑦ ᑲᑉᐱᐊᓇᖅᑎᑦᓯᒍᓐᓇᖅᓱᓂᓗ ᐊᑯᓂᑦ 
ᐱᕙᓪᓕᐊᓂᖏᓐᓂᑦ ᐊᒃᖤᐃᑦ ᓄᓇᑐᐃᓐᓇᕐᒥᑦ. 

ᐱᐅᓯᕆᔭᐅᕙᓚᐅᖅᑐᑦ: 

ᐊᒃᖤᐃᑦ ᓂᕐᔪᑏᑦ ᐊᑯᓂᑦ ᐃᓅᓯᖃᖃᑦᑕᖅᑐᑦ ᓱᒃᑲᐃᑦᑐᒥᓪᓗ ᐅᓄᖅᓯᕙᓪᓕᐊᖃᑦᑕᖅᓱᑎᑦ. ᓱᓕᔪᖅ ᑕᒪᓐᓇ ᓄᓇᕗᒻᒥ, ᑭᓯᐊᓂ 
ᑕᒫᓂ ᐊᕐᕌᒍᖅᑯᖅᑎᓂᖅᓴᐅᕙᑦᑐᑦ ᓯᕗᓪᓕᕐᒥᑦ ᐅᓄᖅᓯᕙᓪᓕᐊᓂᖏᓐᓄᑦ (ᐊᕐᕌᒍᐃᑦ 8) ᐊᒻᒪᓗ ᐅᓄᖅᓂᖅᐸᐅᔪᑦ ᐊᖏᕐᕋᖏᑦ 
ᓇᓃᑉᐸᓂᖏᓐᓂᑦ ᑲᓇᑕᒥᑦ. ᓄᓇᐃᓐᓇᕐᒥᑦ, ᐊᒥᓲᒋᐊᖃᕐᒪᑕ ᐆᒪᔪᐃᑦ ᑲᑎᑎᑦᓯᓂᕐᒥᑦ ᑭᓈᓗᖃᕐᕕᒻᒥᑦ ᐱᔭᐅᔭᕆᐊᖃᖅᑐᓂᑦ. 
ᓄᓇᐃᓐᓇᕐᒥᑦ ᐊᒃᖤᐃᑦ ᐊᑕᖏᖅᓱᑎᒃ ᓂᕿᑐᖅᑎᐅᒻᒪᑕ ᐊᒻᒪᓗ ᐅᓄᕈᓐᓃᕐᓂᕐᒥᑦ ᑐᑦᑐᐃᑦ ᖃᑦᓯᐅᓂᖏᓐᓂᑦ 
ᐅᓄᖅᓯᕚᓪᓕᑲᓐᓂᕈᓐᓇᖅᑐᖅ ᖃᑦᓯᐅᓂᖏᓐᓂᑦ ᐅᓄᕈᓐᓃᑎᓪᓗᒋᑦ. ᑖᒃᑯᐊ ᐱᒻᒪᕆᐅᕗᑦ ᐃᓱᒪᒋᔭᐅᒋᐊᖃᖅᑎᓪᓗᒍ ᐱᔾᔪᑎᒋᔭᖓ 
ᓂᕐᔪᑎᓄᑦ ᐊᐅᓚᑦᓯᓂᕐᒥᑦ. 

ᒫᓐᓇ ᐊᐅᓚᑦᓯᓂᐅᔪᖅ: 

ᒫᓐᓇ ᒪᓕᒐᐃᑦ ᐱᕕᖃᖅᑎᑦᓯᖏᑦᑐᑦ ᐊᔪᕈᑎᖃᖅᑎᑦᓯᓂᕐᒥᑦ ᐃᓄᐃᑦ ᐊᖑᓇᓱᓐᓂᖏᓐᓂᑦ ᐊᒃᖤᓂᑦ. ᐃᓄᐃᑦ ᐊᖑᓇᓱᖃᑦᑕᖅᑐᑦ 
ᓇᓄᕐᓂᑦ ᐊᖏᕐᕋᒥᑦ ᐊᑐᖅᑕᐅᓂᐊᖅᑐᓪᓗᒋᑦ ᐊᔪᕈᑎᖃᖅᑎᑕᐅᖏᑦᑐᑦ, ᑰᑕᓂᑦ ᐊᑐᖅᑕᐅᖃᑦᑕᖅᑎᓪᓗᒋᑦ ᐊᒃᖤᒐᓱᓐᓂᕐᒥᑦ 
ᕿᑎᕐᒥᐅᓂᑦ. ᐋᖅᑭᒋᐊᖅᑕᐅᓂᖓ ᒐᕙᒪᑐᖃᒃᑯᑦ ᓄᓇᕗᒻᒥ ᒪᓕᒐᖓ ᐋᖅᑭᒋᐊᕆᒋᐊᓖᑦ ᓇᓗᓇᐃᖅᓯᒪᖏᑦᑐᒥᑦ ᒐᕙᒪᒃᑯᑦ 
ᓄᓇᕗᒻᒥ ᐃᓂᒋᔭᐅᔪᑦ ᐊᐅᓚᑦᓯᓂᕐᒥᑦ ᐊᒃᖤᓂᑦ. 

 

ᐊᕐᕌᒍᒻᒥᑦ ᐊᖑᓇᓱᓐᓂᕐᒧᑦ ᖃᑦᓯᐅᓂᖏᑦ 24-ᓂᑦ ᓇᓄᕐᓂᑦ ᓄᓇᕗᒻᒥ ᐃᓱᒪᒋᔭᐅᔪᖅ ᐊᑐᓗᐊᖏᓐᓂᕐᒧᑦ. ᐊᕐᕌᒍᓐᓂᑦ ᖄᖏᑦᑐᓂᑦ, 
ᐊᒃᖤᓂᑦ ᐊᖑᓇᓱᓐᓂᖅ ᑭᕙᓪᓕᕐᒥᑦ ᐅᓄᖅᓯᕚᓪᓕᖅᓯᒪᓚᕆᑦᑐᑦ. ᒫᓐᓇ ᐲᖅᑕᐅᓂᖏᓐᓄᑦ ᖃᑦᓯᐅᓂᖏᓐᓂᑦ ᑭᕙᓪᓕᕐᒥᑦ 
ᐊᑐᓗᐊᑦᑕᐃᓕᒪᓂᕐᒧᑦ ᐊᑯᓂᐅᓂᐊᖅᑐᒧᑦ. ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ ᐊᐅᓚᑦᓯᓂᕐᒧᑦ ᑲᑐᔾᔨᖃᑎᖃᖅᓱᑎᑦ ᐊᒻᒪᓗ 
ᐱᕙᓪᓕᐊᔪᑦ ᓴᖅᑭᑎᑦᓯᓂᕐᒥᑦ ᐊᒃᖤᓂᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᑦ ᐊᑐᓕᖅᑎᑦᓯᓂᕐᒥᑦ ᓄᓇᓕᓐᓂᑦ-ᑐᙵᕕᖃᕐᓂᕐᒥᑦ 
ᐊᐅᓚᑦᓯᓂᕐᒥᑦ, ᐊᒻᒪᓗ ᑲᒪᒋᔭᖃᖅᑐᑦ ᐃᓱᒫᓘᑎᓂᑦ ᖃᐅᔨᓴᕐᑕᐅᒐᑎᑦ ᐊᖑᓇᓱᓐᓂᐅᕙᑦᑐᓄᑦ ᒪᓕᒐᕋᓛᑎᒍᑦ. 
ᑎᑎᕋᖅᑕᐅᓯᒪᓂᖏᓐᓂᑦ ᐊᑖᓂᑦ ᓂᕐᔪᑏᑦ ᐅᓗᕆᐊᓇᖅᑐᒦᓂᖏᓐᓄᑦ ᒪᓕᒐᖓ ᓄᖅᑲᖓᑎᑦᓯᓂᕐᒥᑦ ᐅᕝᕙᓘᓐᓃᑦ ᓄᖅᑲᑎᑦᓯᓂᕐᒥᑦ 
ᐊᐅᓚᑦᓯᓂᕐᒥᑦ ᐸᕐᓇᐅᑎᓂᑦ ᓄᓇᕗᒻᒥ ᓴᖅᑭᖅᑎᒐᔭᖅᑕᖏᓐᓂᑦ. ᐊᐅᓚᑦᓯᓂᕐᒧᑦ ᐸᕐᓇᐅᑎᓂᑦ ᓴᖅᑭᖅᑕᐅᔪᓂᑦ ᓄᓇᕗᒻᒥ 
ᐃᓕᑕᕆᔭᐅᔪᓐᓇᖅᑐᖅ ᓂᕐᔪᑏᑦ ᐅᓗᕆᐊᓇᖅᑐᒦᓂᖏᓐᓄᑦ ᒪᓕᒐᖓᓄᑦ-ᐱᔭᕆᐊᓕᓐᓄᑦ ᑲᓇᑕᓕᒫᒥᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ. 

 

    
 

ᐊᐅᓚᑦᓯᔩᑦ ᐃᓱᒫᓘᑎᖏᑦ: 

ᐱᕙᓪᓕᐊᔾᔪᑕᐅᒍᓐᓇᖅᑐᓂᑦ ᓄᓇᑐᐃᓐᓇᕐᒥᑦ ᐅᓄᖅᓯᕚᓪᓕᑎᑦᓯᒍᓐᓇᖅᑐᖅ ᓇᓄᐃᑦ/ᐃᓄᐃᑦ ᖃᐅᔨᖃᑦᑕᐅᑎᓂᖏᓐᓂᑦ. 
ᐅᓄᖅᓯᕚᓪᓕᓂᖏᓐᓂᑦ ᓇᓄᐃᑦ-ᐃᓄᐃᑦ ᐊᑲᐅᖏᓪᓕᐅᕈᑎᖏᓐᓂᑦ ᐱᔾᔪᑕᐅᖃᑦᑕᖅᑐᑦ ᐊᒥᓱᑦ ᐃᓄᐃᑦ ᓄᓇᒦᖃᑦᑕᑎᓪᓗᒋᑦ 
ᐊᖅᑯᑎᖃᖅᓱᑎᑦ ᐅᓄᖅᑐᓂᑦ ᐱᕕᖃᖅᓂᖏᓐᓂᑦ ᐊᖅᑯᑎᒃᑯᑦ ᐱᕙᓪᓕᐊᔪᓂᑦ ᐊᒻᒪ ᐅᔭᕋᕐᓂᐊᕐᕖᑦ ᐃᓂᖏᓐᓂᑦ 
ᐅᔭᕋᕐᓂᐊᕐᕕᓐᓂᓪᓗ. ᐅᓄᖅᓯᕚᓪᓕᖅᑐᑦ ᓄᓇᐃᑦ ᐃᓄᐃᑦ ᑲᓲᑎᖃᑦᑕᑎᓪᓗᒋᑦ ᐅᓄᖅᓯᕚᓪᓕᑎᑦᓯᒍᓐᓇᖅᑐᖅ ᓴᐳᔾᔨᓂᕐᒥᑦ ᐃᓅᓯᕐᒥᑦ 
ᐊᒻᒪᓗ ᐱᖁᑎᖃᕐᓂᕐᒧᑦ ᑐᖁᑦᓯᓂᕐᒥᑦ. ᖃᐅᔨᓴᕐᓂᖅ ᓇᓄᐃᑦ ᐊᒥᓲᓂᖏᓐᓂᑦ ᐊᖑᓇᓱᑦᑕᐅᖃᑦᑕᕐᓂᖏᓐᓄᓪᓗ ᖃᑦᓯᐅᓂᖏᑦ 
ᒥᖅᑯᓂᑦ ᐱᖃᑦᑕᓂᕐᒥᑦ ᐊᒻᒪᓗ ᐊᖑᓇᓱᑦᑕᐅᖃᑦᑕᕐᓂᖏᑦ ᖃᐅᔨᓴᕐᓂᖅ ᓱᓕ ᑲᔪᓯᖏᓐᓇᖅᑐᖅ. ᐊᕙᑎᓕᕆᔨᒃᑯᑦ 
ᐱᔭᕇᕋᑖᓚᐅᖅᑐᑦ ᖃᐅᔨᓴᕐᑎᒧᑦ ᖃᐅᔨᓴᕐᑕᐅᓂᕐᒥᑦ ᑐᓂᐅᖅᑲᐃᓂᕐᒥᑦ ᐊᒥᓲᓂᖏᓐᓂᓪᓗ ᐱᓇᓐᓇᖓᓂᑦ ᕿᑎᕐᒥᐅᑦ ᐊᒻᒪᓗ 
ᑐᑦᓯᕋᐅᑎᖃᖅᓯᒪᔪᑦ ᖃᐅᔨᓴᖁᔨᓂᕐᒥᑦ ᑭᕙᓪᓕᕐᒥᑦ. 

 

ᐃᑲᔫᑏᑦ ᑎᑎᕋᖅᑕᐅᓂᖏᓐᓄᑦ: 

ᑕᐃᒪᐃᑉᐸᑦ ᐅᕝᕙᓘᓐᓃᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᑲᔪᖅᑐᖅᐸᑕ ᑎᑎᕋᖅᑕᐅᓯᒪᓂᖏᓐᓂᑦ 
ᐊᑦᑐᐃᓂᖃᕐᓂᐊᖏᑦᑐᖅ ᐊᓯᔾᔩᓚᖓᖏᑦᓱᓂᓘᓐᓃᑦ ᐊᒃᖤᐃᑦ ᐊᐅᓚᑕᐅᓂᖏᓐᓄᑦ ᓄᓇᕗᒻᒥ. ᑎᑎᕋᖅᑕᐅᓯᒪᓂᖏᓐᓂᑦ 
“ᐊᔾᔨᐅᖏᑦᑐᖅ ᐃᓱᒫᓘᑕᐅᔪᖅ” ᓇᒻᒥᓂᖅ ᐱᔭᕆᐊᖃᖏᑦᑐᖅ ᐊᖑᓇᓱᓐᓂᕐᒧᑦ ᐊᔪᕈᓯᖃᖅᑎᑕᐅᖏᑦᑐᖅ ᐅᕝᕙᓘᓐᓃᑦ ᐊᓯᔾᔩᓂᕐᒥᑦ 
ᐊᖑᓇᓱᓐᓂᕐᒧᑦ ᐊᑐᖅᑕᐅᕙᑦᑐᓂᑦ. ᑎᑎᕋᖅᑕᐅᓂᖏᓐᓄᑦ ᐱᕚᓪᓕᑎᑦᓯᓂᐊᖅᑐᖅ ᑲᓇᑕᓕᒫᒥᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ 
ᐊᕐᕌᒍᓐᓂᑦ ᐱᖓᓱᓂᑦ, ᐊᒻᒪᓗ ᓄᓇᕗᑦ ᐃᓚᒋᔭᐅᓂᐊᖅᑐᖅ ᑖᑦᓱᒪ ᐱᕙᓪᓕᐊᓂᖓᓂᑦ. ᑖᓐᓇ ᑲᓇᑕᓕᒫᒥᑦ ᐊᐅᓚᑦᓯᓂᕐᒧᑦ 



ᐸᕐᓇᐅᑎᒥᑦ ᐃᑲᔫᑎᐅᓂᐊᖅᑐᖅ ᐊᐅᓚᑦᓯᓂᕐᒥᑦ ᐊᒃᖤᓂᑦ ᐊᒻᒪᓗ ᐊᑯᓂᑦ ᐱᕙᓪᓕᐊᓂᖏᓐᓂᑦ ᓂᕐᔪᑏᑦ. ᐊᕙᑎᓕᕆᓂᕐᒧᑦ 
ᖃᐅᔨᓴᕐᓂᖅ ᐃᓚᒋᔭᐅᕗᖅ ᐱᔭᕆᐊᖃᖅᑎᑦᓯᔪᖅ ᐱᓕᕆᕝᕕᔾᔪᐊᓂᑦ ᓇᓗᓇᐃᖅᓯᓂᕐᒥᑦ, ᖃᐅᔨᓴᕐᓂᕐᒥᑦ, ᐊᒻᒪᓗ ᒥᑭᓪᓕᑎᕆᓂᖅ 
ᐊᑦᑐᐃᓂᖏᑦ ᓂᕐᔪᑏᑦ ᐅᓗᕆᐊᓇᖅᑐᒦᓂᖏᓐᓄᑦ ᒪᓕᒐᖓ-ᑎᑎᕋᖅᑕᐅᓂᖏᓐᓄᑦ ᓂᕐᔪᑏᑦ ᐱᔾᔪᑕᐅᔪᓂᑦ ᐱᕙᓪᓕᐊᓂᖏᓐᓄᑦ 
ᐱᓕᕆᐊᖑᔪᒥᑦ. 

ᐃᑲᔫᑎᐅᑲᓐᓂᕐᓂᐊᖅᑐᖅ ᐱᔪᓐᓇᖅᑐᖅ ᑎᑎᕋᖅᑕᐅᓂᖏᓐᓄᑦ ᐅᓄᖅᓯᕚᓪᓕᖅᓯᒪᔪᖅ ᑮᓇᐅᔭᖃᖅᑎᑕᐅᓂᕐᒧᑦ ᖃᐅᔨᓴᕐᓂᕐᒧᑦ 
ᐊᒻᒪᓗ ᓄᑖᖅ (ᒐᕙᒪᑐᖃᒃᑯᑦ, ᐊᕕᑦᑐᖅᓯᒪᔪᑦ, ᓄᓇᕗᒻᒥᑦ) ᑲᑐᔾᔨᖃᑎᒌᑦᑐᑦ ᐃᑲᔫᑎᖃᕆᐊᓚᒐᔭᕐᒥᔪᑦ ᐊᐅᓚᑦᓯᓂᕐᒧᑦ ᓂᕐᔪᑎᓂᑦ. 

 

 


